
Прадмова
У дапаможніку прадстаўлены дадатковы матэрыял 

для выкарыстання на вучэбных занятках па прадмеце 
«Беларуская мова» за курс 2 класа ўстаноў агульнай 
сярэдняй адукацыі з рускай мовай навучання.

Выданне змяшчае матэрыял па ўсіх тэмах, якія вы-
вучаюцца ў 2 класе. Кожная тэма пачынаецца з правіла, 
выказанага ў кароткай і зразумелай форме. Затым раз-
мешчаны рознаўзроўневыя практыкаванні па тэме. 
Практыкаванні разнастайныя па тыпалогіі, накіраваны 
на развіццё каліграфічных навыкаў, адпрацоўкі арфа-
графічных уменняў і навыкаў вучняў, асноў лагічнага 
мыслення, развіццё пісьмовага і вуснага маўлення. 

Ва многіх практыкаваннях вучням прапануюцца 
комплексныя заданні па тэме параграфа і па пройдзе-
ным тэмам. Гэта дае магчымасць зрабіць працу больш 
разнастайнай, паўтараць пройдзены матэрыял на пра-
цягу ўсяго навучальнага года. Гэтыя практыкаванні да-
юць магчымасць дыферэнцыраваць працу з вучнямі, 
улічваючы іх індывідуальныя магчымасці і тэмп выка-
нання заданняў. 

У дапаможніку шмат займальных заданняў: скора-
гаворак, прыказак, чыстагаворак, крыжаванак, рэбусаў, 
галаваломак. Праца над слоўнікавымі словамі, пашы-
рэнне славарнага запасу вучняў прадугледжаны ў кож-
най вывучаемай тэме.   

Дапаможнік прызначаны для вучняў 2-га класа, на-
стаўнікаў і бацькоў. 

